
Sit d Menschen uff dr Arde ladbe,

dien si noo Macht und Herrschaft striibe,
derbyy isch jeedes Mitrel riche,
hemmigsloos, eb guer, eb schlacht.

Grad wenn's ums Regiere goor,

wo kain e Fynggh Spass verstoor,

het me halt scho allewyl,

ohni Skrupel, ohni Gfyhl,

Gift und Gallen uuse gloo,

zem die gwintschu Mache bikoo,

So het me no am Keenigshoof

mit Kerkerloch und Folterstroof

und im schlimmschte Fall mit Morde,
gluegs, ass kain kaa iiberborde.

Doo kenne miir is gligglig schetze
und beruhigt in Fauteuil setze,

denn in dr hittige Demokratie

gseet's nimme ganz so schytter dryy.
Hit hiimmer z'Barn und im Kanton
¢ Parlamiint, wo monoton,
maischtens au no ohni Muet

an de Gsetzli baschtle duet.

[ntreressant wird's nur wenn's knalle
und Rot-Grien gige Dunggel pralle,
denn kunnt di Machttriiﬁ wider fiire.
Und stehn no Wahle vor dr Diire,
kasch d Parteye nimm zrugg halce,
denn isch’s wiider faschr bim alte.

Syg's bi Stande- oder National-,
Regierigs- oder Grossrootswahl,

do wEirEe si mit Inserat,

Brick, Proschpiggt und Farbplakar,
*s wird gforderer, Tarif uffgschrellt,
den anderen alli Schand verzellt,

‘s git Programm, Partey-Parole,
und alles zem zwai Stimme hoole.

Drum stell dr vor, s gib e Partey,
wo ebbe mit em glyyche Gschrey
in e Wahlkampf yyne goor,

sich aber dert nit wihle loot!?

D Rippli-Power hiinn das gmacht,
die hiinn en aige Fyr cntfa::E:I

Die sinn in di Wahlkampf gange
und hiinn frey und unbefange
silber Wahle duure gfiert.

Si hiinn e Kandidart portiert

und nur in Ritselform verzelle,

wie di die anderen in Schatte stellt.

«FE Hofnarr in Grosse Roots,

ass hinter diam e Clique stoor,

het me jo scho bald vernoo.

Doch hesch Di nit au gfrogt: Wiesoo?
Was mache die? — Was soll das syy?
Und hesch Dr eppis dinggt derbyy(?)!
Denn hesch di Rippli-Power gschpyrt,
die Krafr, wo hit no d Fasnacht styret,
die Macht, wo son e Rippli her,

in blau, grien, giil, roor, veyeletr.

's isch e deziint Krafr, wo still,

dim wo's wirgglig wisse will,

d Wooret offe neecher bringt,

au wenn si als zem Himmel stinggt.

Und so wie d Rippli-Wahle gloffe sinn,
sott men au im Grossroot inn

mit Farb ins Grauen yyne goo

und Rippli-Power wirke loo.

Drum isch dr Spitzekandidat

fir in Grosse Root parat.

Ar soll dert d Erkenntnis bringe,
ohni grossi Rede z'schwinge,

und soll d Poligger ermaane,
wenn si wiider Machtkiimpf plaane,
ass ¢5 au no Heecher's git

als dr gwohnt Parteye-Stryt.

In dim Sinn wintsche mir,

em Spitzekandidat und Dir,

ass dr gsunde Gaischt und Menschligkait
als «Hofnarr= in di Grossroot drait.

am Miltwuche am zwalli. Jo no Witler isch sl in der
Muba oder ulf em Minschierplatz. Uuskunft git s Deli-

Sujet:
Fahne-Burgerwehr

Die potentielle Landesvitter

Cornaz, Eymann — d Volggsverdriitter —
Mirt grossem Ehrgytz, merggsch es glyy,
winn si uns’'ni Fierer syy.

Baidi sinn si super schlau,

wyssen alles dreyfach gnau.

Doorum dien mir chni Zaage,

glaube, was die Heere saage:

Mir Schwytzer sinn uss beschtem Holz,
und mir zaigen uns’re Stolz,

Mir sinn boodestiindig, tuugendhaft,
nie grantig oder friavelhafr.

Mir sinn z'friide, tolerant,

nie hissig oder militant.

Mir sinn frisch, fromm, freelig, frey
und wisse daas, s'isch jo nit ney.

D Schwytz isch bilderbuechhaft scheen
und suuber, wo mer aane geen.

Mir hiinn Kultur und Tradition,

und alles het sy Prizision.

Es goort is guet vo A bis Z,

will jeede eppis z'schaffe her.

Drumm het jeede Schwytzer Gild,

pro Kopf am maischten uff dr Wilr.
Mes liiben in ere Demolratie,

— es kennt jo gar nit besser syy.

Drumm kenne mir au nit verstoo,
ass es Lyt git, hit und doo,

wo die Wart nit anerkenne

und aifach gege d Streemig renne.

Es gab schynt’s Lyt, die wiinn,

ass d Schwytzer kai Armee me hinn,

ass miris nimme kennte wehre,

wenn aimool s ginschug Blart wurd kehre.
Die blybe wenigschtens no demokratisch,
doch bi andere wird’s problematisch:

So Lyt wo Null-Bogg hinn

(und aigentlig au kai Bogg winn),
Mo-Future-Type, Alternativi,
Zaffarayaner und Primitivi.

So Lyt sinn fir e Schwytzerhirz

e duureboorend diefe gchmiir:.,

Mir, wo alli Freyhait gniesse,

mien soo Gedanggeguet gsee spriesse.

Mir geen am 1. Mai uff d Gass,

nit jeedi Wuche nur uss Gspass,

zem Schyybe kille und randaliere
und Driiinegas im Adviint 2’probiere
Wie wenn's in dr Alte Garmerey

nit glingt hitt mit dim Dridnespray.

Mai, mir Schwytzer schetze's nit,
ass es soo Chaote gir,

mir mechre Rue und Friide haa,
drumm feen jetz anderi Zyten aa,
Mir wehren uns gegen alli die,

wo nit am glyche Strigg wiinn zie.
Nit wie dr Tall mit scharfem Gschoss
(hit kiimt jo kain me uff em Ross),
nit wie d Helvetia mit em Speer,

au nit mit unsere Schwytzer Gweer.
Nai, iiberhaupt nit mit de Waffe.
Mir kenne das au anderscht schaffe:
Cornaz, Eymann hinn’s befohle,

d Fihne uss em Killer z'hoole.

Mir zaige d Fahne, schwarz und wyss,
gege jeedes Demo-Gschyss.

Mir zaige Steerggi, wyss und rot,

gege Randalierer und Chaot.

Mir zaigen unseri Macht mit Fihne
und schitzen unseri Domane.,

Mir sinn ¢ Fahne-Burgerwehr!
«Trittst im Fahnenmeer dahers,

singe mir uss voller Brusch,

gege Tricbsal, gege Fruscht.

Drumm mach mit, hool dyni Fahne

und hiingg si an d Fassaden aane.

Zaig uns, wo Du aane gheersch.

Zaig, ass Du Di au draa steersch,

ass im Land zwysche Rhy und Rhone,
nit nur schwytzerischi Schwytzer wohne,

Zaig d Flagge bi jeedere Gligehair,

Cornaz, Eymann hinn das gsair.

Und wenn sy saage <Gump in Rhy!»

denn geen mer alli zimme dryy!

Es deent fascht wie em DI sy Gschiche
«doch dariiber spricht man nicht!»

_‘_‘_H._’_._.—‘—-.—.-—.—-I—.—-.-—H—.—"
Gang on d Ladirne-Lisstellig)
Bi scheenam Watter ull em Minschlerplatz,
Wenns Katze haglet in dr MUBA.

Lang isch’s hitdir, hinn glatt Gselle
2'Basel au o Fluugplatz welle.

Mit vyyl Grips und wenig Gild
kaufe die drum s Stdirnefild.
Leen die Matte denn lo maije,
pfliege, eechne, walze, saije.

Wo die Pischre dndlig schroot,
kunnt ain uss em Groosse Root.

Di sait lute: « Es isch famoos,

Basel isch nimm zuekunftsloos.»

Kuum lauft’s Gschift und d'Fluogi lande,
drugge d'Zircher uns an d'Bande:

plaane, zaale, baue, fl iege;

Basel duet im Schloof sich wiege.

Logisch isch, ass mit em Kaare

bald scho muesch uff Kloote faare,
wottsch mit Goofe und dr Frau

an ¢ richtl Fluugzygschau,

Mechtsch zem Hobby trotzdimm fliege,
muess en Agger z’ Blootze gniege.

Ganz verdraumt, ganz provinziell,
das isch’s Airport Naturell.
D'Fluugplain finden alli glatr,

s gite nur Rundfliig iiber d'Stadt.
Hangar haisst en alti Krypfe,

Efeu muess dr Tower stitze,
d’Pischte isch im Sumpf versoffe,
d'Baiz isch nur am Sunntig offe.
Uns duet’s glalle, gimmer zue:

kai Verkeer und so vyyl Rue.

Ass mir z'Nacht so guet dien penne,
meege d'Zircher 15 nit genne.
Raffiniert isch iire Plaan,

paggen is bim Greessewaan:

Ganz ¢ supergroosse Gwinn

liigi in de Frachtfliig dinn.

Zersche muesch aber inveschuere,
denn erscht kaa die Sach rentiere.
Doch grad an den Ussbaustitz
faile’s am Ryykney none Birz.

s Volgg sait: «Nail» - Doch wie's halt goot:
fir ¢ Stopp sig's laider z'spoot.
Wiider gseesch si Matte maije,
pfliege, eebne, doch statt saije

dien st daasmool betoniere,

ooni allzue lang studiere.

Wo die greesser Pischre stoot,
kunnt ain vom Regierigsroot.

Dii sait lute: «Es isch F.:mnos.
Basel isch nimm zuekunftsloos.»

Bald scho heersch denn d'Kataschtroofe,
#"Nachr kasch aifach nimme schloofe.
Scheindig himmer jetz so Ladrm,

wiige diine Fluugzygschwiirm.

Gild kunnt kains; hattsch’s miesse wisse,
mir sinn wiider emool bschisse.

Doch Provinzler-Greessewaan

macht e neye schlaue Plaan,

'EuroPort’, das siig dr Hir,

‘e mieche au no d’Schwoobe mit.

Nimm verdraumt, nimm provinziell,
alles wurd jerz ganz speziell:
d’MUBA wurd zer Jumbo-Halle,

's Minschter diit als Tower gfalle,
checksch di yy im Dalbeloch,

Stucki haisst dr Air Pon-‘Knch,

*s Spaaledoor, es haig kai Zwigg,
miess zer Sicherhait ewagg.
D'Zircher, die verjagg's voor N}gd,
denn mir Basler sinn hale gschyyd.

Nur no gschwind dr Hardwald felle,
ecbne, walze, Wind uffstelle,

Wenn dr greesser Fluugplatz stoor,
kiiim sogaar ¢ Bundesroot,

Diii saag lutt: « Es isch famoos,

Basel isch nimm zuchunfisloos.»

Halt emool, wiir dii Verkeer
wirgglig soone groossi Ehr?

Lache die emmiind in Kloote?
Diiine wurdi's nimlig groote:
ganz vyyl Lirm und no mee Dragg
gieng uss iirer Stadt ewligg.

Greesser, lutter als wie mee,

isch denn doo kai Andi z'gsee?
Fihler mache, nyt druss leere,

das isch Dummhait, myyni Heere.
Heerer uff, es linge, 's isch gnue,
mir wiinn lieber unsri Rue.

Denn sait jeede: «'s 1sch famoos,
Basel isch nimm zuekunftsloas.»

Wenn de d'Ladime wollsch go bschaue, dermoode muesch
ufl & Minschiarplatz. Utl em Fluugplatz findsch namllg nytl

W. Schnaider, Buschdrugg/Offsel, Sibbarstrooss 4, 4055 Basal

Im Baslerstab isch eppe voor zwai Joor

e ganz glai Inseraat erschiine:

«En Altstadthyysli — grad bim Spaaledoor;
¢ Meeter numme nabb de Schiine;

siggs groossi Zimmer, Kuchi, Killer, Baad;
an jeede Luxus hett dr Baubcer dinggr;

zem Yyzich isch es bald emool baraad,

und alrﬁ zimmen isch so guet wie gschiinggt.»
Dr Haiggi liist daas glyy em Miggi voor;

dic maint: «Das kenne miir nie zaale.

E soone Draum vo Scheenheit und Komfoor
und alles erscht no in dr Spaale!=

«Das Huus wird kauft!» haisst noon em Bsuech
Si hoffen uff e Banggoffairte, dr Bschluss,
denn s Gild machr 1ine zerschr e bitz Verdruss,
Doch saagen e d Finanzexpiirte:

«Dr ganzi Huusbryys — fir nur fimf Prozing —
sinn unsri beschte Konditioone;

denn blybt ene an jeedem Moonetsind

noo vyyl zem Lidbe — naib em Woone,»

Au scErzeni Meebel noon em neyschte Hit,

dien sii sich imme Laade bsoorge.

Doo nimme sii derfiir & Glaikredit:

«Wiir zoobe schrybrt, het’s Giild am Moorge!s

Grad hinn si gligglig in dr Spaale gwoont,
verjagt's im Summer iire Kaare,

Will s Fligge vo dimm Waage nimme loont,

und sii — wenn's goot — nit Dramm wiinn faare,
do schaffe sii bigoscht e Porsche aa,

wo Frinde iine staargg dien br}?'se. ‘
Doch coni Stitz im Sagg kasch fascht nit haa,
drumm dien s’en bi dr Bangg halc lease.

En andre groosse Draum — e Raisum d Wile,
die mechte sii sich no erfille,

E zwaite Glaikredit verschafft 'ne s Gild,

wo hilfr did Raisehunger z'stille.

Iir Moonetsbudget isch jetz strapaziert;

si kenne soo nit wyterfaare.

Dermit men iine nit dr Loon zediert,

mien sii jetz Arnschthaft aafoo spaare:

Dr Haiggi heert als erschts mic Rauchen uff,
si Frau goot in ¢ Baiz go schaffe,

's git nur no drogge Broot mit gar nit druff
und Wasser in dr Wyygaraffe.

Sche bald gseen sii vom Spaaren erschti Fricht
ass d Draim dien wiider Gnoschpe dryybe.
Do kunne vo iirer Bangg dr folgend Bricht:
«Aggsgyysi, ass mr line schryybe,

doch wisse miir, ass sii ganz gwiss versteen,

— denn unsre Gwinn isch uns halt hailig —,
ass d Hypozinse sofort uffgeen.
Hochachtigsvoll, Kreditabdailig.»

Dr Babbe Haiggi rieft dr Nootstand uus,
kai Bangg, kai Frind will eppis pumpe;
firs taghg Libe, s Aut oder s Huus,

si steen bigosche voor em Verlumpe,
E Biinggler isch’s, wo iim doo frindlig sait,
er mIlgfoch an Kiosk schnill goo,

deert kenn ir ooni jeedi Sicherhait

dr neetig Glaikredit bikoo.

Doch alli Zins und Zinseszins addiert
und alli Stiire nit vergisse .
und daas vom Moonetsloon denn subtrahierr,
vergoot em jeede Gluschr uffs Ksse.
Sy schlimmi Laag wird schliesslig hof fnigsloos,
won dir am Radio muess heere,
dr Zinsdrugg blyybi wytter eher Emass
eere.

.

und diic bestimmt so schnall nit

Konkurs, Bankrott, Ruin und au Fallic
sinn Weerter, woo mir dggsdra myyde,
als ldiri Usdsrigg zaige sil uns nit,

was hinder iine stegge an Lyyde.

$ isch klaar, ass irgendaine zaale muess,
was doo an Schu]r:?duct kumuliere.
Worumm duet aber nuur dr Haiggi Buess
und andre duets persee rentiere?
Worumm kunnt dir elai in groossi Noot?
Worumm duet dir si Huus verliere?

wo's diiine «Heere» doch so glinzend goot,
wo hemmigsloos dien schpeggulicre.

D Ladafirme zaale mr bar,

Wenn d ai wottsch go biwundere, denn goosch an d
Uusstelllg ull em Minschierplatz.

8l |sch offe vom Mindig znacht. em 18. Hornig, bis am

Mittwuch demorge. em 20, Hornig.

W. Schneider Buechdrugg/Ofisel Sidberstrocss 4  Basel

’s het de gang no....

700 Johr lang Schwyz,

rote Grund mit wyssem Kryz,
Schwyzeruhre, 5¢ 'l"-‘-’)".f.ﬂrsf_lih}gg'h
Chalets, Alphorn, Gorthardloggi,
«Stainless-Steel» am Army-Misser,
Gaissekis- und Fonduefrisser,
Freyhait und Demokrarie,
Sabilitit und Harmonie,
Nummerekonto-Sicherhait,
Wischplarz mit Verschwiegehair,
Neutralitit mit Exportrichr,
traditionelli Schwyzergschliche
wie Hitzfeld, Hlasck, Malejeva,
Thiirkylmaz, die muesch doch gseh ha,
uff em Pass e wysses Kryz,

'so licbe alli unseri Schwyz!

Bis vor zirka vier, fimf Johr,

himmer no silber gmaint 's syg wohr,
bis Journalischte-Publizischte

die Schwyz hinn welle usemischte.
Aber anstart «Uuseputzers,

haisst me silli «Naschtbeschmutzers,
derby, wenn silli nit gsi wire,

wisst me nyt vo so Atfare

wie Kopp-Skandal, Gildwaschereye,
Droge-, Fiche-5aucreye,

ghaime Loge, bruune Zille,

Rey- und Bangge-Pleitewille

und d'Schwyz wir wyter 's Wunderland,
wie uss Disney’s Zauberhand.

Zem Jubilium, fascht wie gmachr,
isch ’s Kartehysh zimmekrache

's jagr a1 Skandall diridke dr ander,
d’Helvetia schittlet’s durenander:

Die keysch Jungfrau Helvetia

het pletzlig schwarzi Stripsli aa,
sunscht fidleblute mit Hienerhut,
stact asssi lichlet, lachesi lut,

dr Lorbeerkranz 1sch au verschwunde,
d’Hoor sin mit Gildschyn zimmebunde,
si het statt zwai normale Buuse,

wo si sunsche dert hee (in dr Bluse),

als Minnergsellschaftantipode,

zwai liberdimensionali Hode,

statt in dr riichte Hand e Speer,

het si dert ¢ Maschinegwehr,

mit ihrer lingge wingge si wild,

und hebt dert statt em Schwyzer-Schild,
in bluetige Hiind die zinﬁgte Karte,
wo uff e driiggig Mitspiel warte

und d'Gsichtsziig mahne aim salopp,
¢ weeneli an s Bethli Kopp.

Dr Lagg isch ab, dr Schuss isch duss,
uff aimool macht’s de Schwyzer Gnuss,
wie im Oschre, d"Kommunischte,

afo ihre Stall ussmischre.

Vorhar het me dr Diirrematt,

als Wischtbeschmurzer iibersatr,

aber uff dr Ussmischt-Wooge,

het me in Erwigig zooge,

sy literarisch Us-Mischtstigg,

mit Medierummel, dangg em BLICK,
und dur s Firnseh au vor alle,

in hailige Regierigshalle,

zem ]ugiliium z'inszeniere

und im Bundeshuus uffzfichre.

No dimm «Stall vom Augias»

sin zwor nit alli Auge nass,

derfir dr Hals vom Ehrewy,

die Wilsche sin dert au derby,

dr Delamuraz, — schr zem Wohl!
mit syner Fraid zem Alkohol, —
schloht’s publizischrisch hintenabe
und grincrvnrnn in Reeschrigrabe.

D'Bundesversammlig, scheen veraint,
het no dimm Stigg lakonisch gmaint,
jetz syg au DA Stall usegmischret,

dur das syg me fir d"Zuceﬁnf t grischtet,
me wurd jetz scho mehr achrtig gi,

ass dr Mischt nimm iiberhand wurd nih.

Wir glaubt, isch sunscht e guete Chrische,
wiir DAS glaubt, isch e Opti-Mischt.

Z'Birn sait me drumm: «Es het no ging,
uz' duuret o na zyﬁtig ling,

bis aoue Mischrt isch usetaa

u me cha umhi neu aafaa.»

In 100 Johr isch’s wiider nooche,
d’Schwyz fyrt derno erneyt e hooche
Geburtsdaag und me muess sich frooge,
wird 's Volgg politisch nimm betrooge?
Und wiirde 100 Johr dggschr linge
zem alle Mischt zem Stall usdringe,
ygschlosse dert derby die stuure,
mischrige Regierigs-Buure?

Will mer fir d’Urgroosskinder hoffe,

si sin vo dimm Mischt nimm betroffe,
bruucht’s vo uns als Demokrate,

statt groosse Sprich, halr groosi Tate,
sunn:ﬁt laufe mer tatsiichlig Gfohr,

me sait 2'Birnno in 100 Johr:
«Himmugottsdliiiri dich wie ling no,
het's vo dimm aoute Mischt de ging no#»

‘s het de gAng no kel aouta Mischt an dr Lad&me-

Usstellig uft em Minschlarplatz.



